
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দরজী আর তার ছাগল।
১১৯


গিয়ে বল্ল, “এখন আমি বাড়ী যেতে চাই।” তখন ছুতোর তাকে একটা থলে দিল, সেই থলের ভিতর একটি হাতুড়ি। হাতুড়িটি দেখ্তে ছোট্ট খাট্টো, কিন্তু তার গুণ বড় চমৎকার! যদি কারোর সঙ্গে ঝগড়া হয়, আর যদি তখন তাকে বলা যায় যে ‘হাতুড়ি, লাগত!’ তা হলে অমনি সে, সে লোকটাকে ঠুকে নাকাল করে দিবে।

 সেই হাতুড়িটি থলে শুদ্ধ বগলে করে নিয়ে দরজীর ছেলে বাড়ী চল্ল।

 সে যাচ্ছে আর সেই সরাইওয়ালার কথা ভাবছে। সে সরাইয়ে তার না গেলেও চল্ত, তবু সে খুঁজে খুঁজে সন্ধ্যার। সময় সেইখানে গিয়ে উপস্থিত হল।

 তারপর যখন সকলে খেতে বসেছে আর গল্পসল্প চলছে, তখন সে বল্ল, “আমি অনেক দেশ বেড়িয়েছি, আর অনেক আশ্চর্য্য আশ্চর্য্য জিনিষ দেখেছি। একটা চাদর আছে সেটাকে ‘চাদর! আনত!’ বল্লেই সেটা খাবারে ভরে যায়। একটা গাধা আছে তাকে “গাধা থু-থু” বল্লেই অমনি মুখ দিয়ে মোহর বার করে। কিন্তু আমার কাছে এই যে থলেটি দেখ্ছ, এর মত আশ্চর্য্য জিনিষ আর কিছুই নাই।”

 এই কথা শুনেত সরাইওয়ালার জিভ দিয়ে জল পড়্তে লেগেছে! সে ভাব্ল, “ঐ থলি ভরা নিশ্চয় হীরে মুক্ত আছে; ওটাকে না চুরী কর্লে চল্ছে না।”

 তারপর সকলে খেয়ে দেয়ে ঘুমিয়েছে, দুপুর রাত হয়েছে।

		 এই পাতা শেষ সম্পাদিত হয়েছে ০৭:০৭টার সময়, ১৬ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

